
Hyrje

Megenése né sisteme politike parlamentare dhe vende
demokratike, sig éshté Kosova sipas rregullimit
Kushtetues, partité politike kryejné funksionin themelor
té pérfagésimit té vullnetit politik té qgytetaréve, té
udhéhegjes sé institucioneve dhe vendimmarrjes
politike, réndésia e tyre éshté esenciale. Literatura
sikurse edhe diskutimet rreth

partive politike,

sistemeve zgjedhore, sistemeve partiake dhe
demokracisé jané thuajse té pafundme. Ajo gé né
parim do té duhej té konsiderohej thelbésore né
funksionimin e vet partive e subjekteve politike, éshté
organizimi, funksionimi dhe rregullimi i tyre i
brendshém. Céshtja qé ngritét kétu éshté se a ka dhe
c¢faré demokracie ka pérbrenda vet partive, né ményré
gé ato té jené vérteté pérfagésuese dhe legjitime.
Kritikat ndaj

pérgjithésuara, mjaft té shpeshta e ashpra dhe jo rrallé

partive politike réndom jané té

heré t& mbuluara me paragjykime té ndryshme.

Mirépo, hallka fillestare dhe tejet e réndésishme né
shqyrtimin e géshtjes, si zgjedhjet brenda partiake ose
pérzgjedhja e kandidatéve garues, jané anashkaluar
térésisht. Ag mé shumé, né njé vend me tradité
demokratike jo té konsoliduar, sic éshté Kosova,
studimet dhe debatet rreth zgjedhjeve brenda partive
politike mungojné krejtésisht. Fakti gé zgjedhjet e
brendshme partiake nuk mbulohen sa duhet as nga
mediet, as nuk zgjojné interesim té duhur nga shogéria
civile dhe garget akademike, nuk do té thoté aspak gé
jané mé pak té réndésishme. Pérkundrazi, ato jané
pércaktuese dhe njéjtén kohé treguese e nivelit té
demokracisé, si brenda
shtetit.

partive ashtu edhe té vet

Kjo analiz&' synon té ngjall interesimin e opinionit
publik, té hap diskutime té gjéra brenda partive
politike, e mbi té gjitha té shérbej pér hulumtimet e
meévonshme né kété sferé shumé pak té njohur. Qéllimi
i kétij studimi éshté, qé pérveg pasqyrimit té situatés,

eksplorimit té faktoréve ndikues dhe impaktit gé ka né

1 Si pjesé té késaj analize jané realizuar edhe 4 intervista me 4
zyrtaré té partive politike né Kosové. Dizajnimi i pyetjeve dhe
nénpytetjeve éshté hartuar nga autorét e késaj analize.
Falemnderojmé Gezim Stavilecin, i cili ka zhvilluar dhe
grumbulluar materialet nga kéto intervista.

shoqéri, gjithashtu tematizimi i kétij aspekti genésor
pér demokracing, sistemin politik, zgjedhor dhe partiak

té vendit.

ZGJEDHIET E BRENDSHME PARTIAKE SI PROCES
DEMOKRATIZIMI

Zhvillimi i partive politike né Kosové éshté i pandashém
nga rrethanat politike e shogérore té vendit, sikurse
dhe anasjelltas gé kéto rrethana jané té ndérvarura
nga vet zhvillimi i partive politike. Prandaj mund té
nisemi edhe nga premisa gé& nuk mund té keté
demokraci té konsoliduar nése vet partité politike nuk
demokratizohen. Né pérgjithési, partité politike né
vendet post-komuniste nuk kane zhvilluar demokraciné
e brendshme, as népérmjet debateve té lira e aqg me
pak pérmes zgjedhjeve te brendshme duke funksionuar
pérmes elite te ngushte politike ose njélloj liderizmi dhe
organizimi té rrepte hierarkike. Edhe né Kosové, viteve
90-ta, skena politike e dominuar kryesisht nga LDK
ishte e prirur drejt organizimi ‘nga lart-poshté’ me
struktura tepér rigjide dhe udhéheqési té pérzgjedhur
nga lideri i partisé. Edhe né Kosovén e pas-luftés,
pérkundér pluralizmit té shtuar, partité politike ishin té
organizuara rreth udhéhegésit té partisé dhe me

demokraci té brishté té brendshém.

Studiuesit Hazan dhe Rideon (2010) pohojné se né
masé te madhe zgjedhjet e brendshme partiake sikurse
edhe nominimi e pérzgjedhja e kandidateve pér
zgjedhje, nuk éshté e rregulluar ligjérisht prandaj edhe
mbetet zakonisht g¢éshtje e brendshme e vet partive
politike. Ndérsa, studiuesi i spikatur i partive politike,
Maurice Duverger (1964) sugjeronte se demokracia e
brendshme e partis€é mund té shkon né déme té
stabilitetit dhe efikasitetit té vet saj. Por gé pjesa
dérmuese e shkencétaréve argumentojné qé zgjedhjet
e brendshme partiake dhe ményra se si ato zhvillohen
kané ndikim né demokratizim té sistemit politik té
vendit. Ndérsa, disa nga kriteret e demokracisé sé
brendshme jané: té drejtat e anétaréve, marrédhéniet
ndérmjet partis€ dhe grupit té tij parlamentar,
prerogativat e kryetarit té partisé, struktura horizontale
e partis€; autonomia e degéve lokale té partisé,
autonomia e degéve lokale né kohén e zgjedhjeve,
kompetencat dhe procedura e zgjedhjes sé lideréve té

partive si dhe nominimet e kandidatéve pér funksionet



publike dhe listat zgjedhore (Qendra pér hulumtim dhe
2012: 12).

lartshénuara sigurisht qé mund té i

ndértim té politikave, Késaj liste té
kritereve té
shtohen edhe shumé tjera si transparenca, barazia
gjinore, ményra e financimit, llogaridhénia, shqyrtimi i
ankesave etj. Por kéto kritere nuk duhet paré vetém si
njési matése té€ demokracisé sé brendshme, ato duhet
trajtuar si parakushte dhe vleré pér vet demokraciné.

NJE TIPOLOGJI E PARTIVE POLITIKE

Demokracia brendapartiake ka té béjé me shpérndarjen
e pushtetit brendapartiak, autonominé e njésive dhe
organeve brendapatiake dhe shkallén e
gjithépérfshirjes sé& anétaréve té partive politike né
proceset vendimmarrése. Né tabelén e méposhtme,
jané vendosur gjashté variabla té varura dhe katér
variabla té pavarura, pér t'i analizuar katér partité

politike mé té médha né Kosové.

Kéto variabla kané té bé&jné me ideologjiné partiake,
tipin partiak, lidershipin, shkallén e gjithépérfshirés sé
anétaréve né vendimmarrjen brendapartiake,
decentralizimin e degéve, néndegéve dhe njésive té
tjera partiake, dhe institucionalizimin. Rezultatet e kétij
vlerésimi jané bazuar né statutet e partive politike,
zhvillimin e intervistave té thella me zyrtarét té kétyre
partive, dhe praktikat jashté statutore té organizmit
dhe vendimmarrése té partive politike. Partia
Demokratike e Kosové, ndonése praktikisht éshté njé
parti gé kap gjithcka “catch-all’, ajo e definon veten si
njé parti e gendrés sé djathté. PDK karakterizohet me
njé lidership dominant, gjithépérfshirje té ulét té
anétaréve té saj né proceset vendimmarrése, dhe
decentralizém té ulét té

autonomi, respektivisht

pushtetit tek degét dhe néndegét.

Partité  politike  /Organizimi | PDK LDK A% AAK

partiak

Ideologjia Qendér e djathté Qendér e djathté Qendér e majté | Qendér e djathté

Tipi partiak Elektoraliste Elektoraliste Anti-sistem Elektoraliste
‘catch-all’ ‘catch-all’ ‘catch-all’

Lidershipi Dominant Dominant Dominant Dominant

Inkluziviteti T ulét I ulét Mestar I ulét

Decentralizimi T ulét Mesatar I larté Mesatar

Institucionalizimi T ulét I ulét I larté I ulét

Lidhja Demokratike e Kosovés, ndonése praktikisht
éshté njé parti gé kap gjithcka (“catch-all’), ajo e
definon veten si njé parti e gendrés sé djathté. LDK
karakterizohet me njé lidership dominant,
gjithépérfshirshméri té ulét té anétaréve té saj né
proceset vendimmarrése, dhe autonomi, respektivisht
decentralizém té mesém té pushtetit tek degét dhe
néndegét. Lévizja Vetévendosje éshté njé parti kundér

sistem e gendrés sé majté. VV karakterizohet me njé

lidership dominant, por me njé gjithépérfshirje

mesatare té anétaréve té saj né proceset

vendimmarrése, dhe autonomi, respektivisht
tek degét dhe

néndegét. Aleanca pér Ardhmériné e Kosovés, ndonése

decentralizém té larté té pushtetit

praktikisht éshté njé parti gé kap gjithcka (“catch-all’),
ajo e definon veten si njé parti e gendrés sé djathté.
AAK karakterizohet me njé lidership dominant,

gjithépérfshirje té ulét té anétaréve té saj né proceset



vendimmarrése, dhe autonomi, respektivisht
decentralizém mesatar té pushtetit tek degét dhe

néndegét.

Nga katér partité e analizuara kétu, VV prin pér nga
demokratizimi brendaparatiak pér shkak té shkallés sé
gjithpérfshirjes sé& anétaréve té saj né proceset e
brendshme té |évizjes, dhe autonomisé sé pikave dhe
gendrave. Pér nga shkalléshméria, LDK dhe AAK, kané
njé demokratizim brendapartiak mesatar, pér faktin se
ende strukturat e brendshme partiake té€ dy partive
jané mé té centralizuara, dhe degét dhe néndegét nuk
gézojné njé decentralizém té ploté brendapartiak. PDK
vlerésohet si njé parti me shkallé mé té larté té
centralizimit, mospérfshirjes sé& anétaréve né procese
vendimmarrése dhe mungesés sé autonomisé sé
njésive té saj partiake, respektivisht degéve dhe

néndegéve.

Studimet empirike té shkollaréve té partive politike
ofrojné evidenca se partité elektoraliste ‘catch-all’ jané
jomigésore ndaj demokratizimit té€ brendshém partiak,
kurse partité kundér sistemit konsiderohen mé
inkluzive, mé té decentralizuara, dhe mé migésore ndaj
transparencés dhe demokratizimit té brendshém
partiak (von dem Berge et.al., 2013). VV e definojmé
si parti relativisht kundér sistemit, pér faktin se,
fillimisht, VV ka pasur géndrim kundér Planit té
Ahtisaarit dhe té gjitha produkteve té tij, duke refuzuar
késhtu pjesémarrjen né zgjedhje pér shkak té
kufizimeve vendimmarrése dhe autonomisé sé
institucioneve té Kosovés. Mé voné, VV ka pasur njé
zhvendosje nga njé parti lévizje absolutisht kundér
sistemit né njé parti relativisht kundér sistemit éshté
pérfshiré né zgjedhje, duke pranuar formatin
institucional mbi té cilat jané organizuar zgjedhjet dhe

rrjedhimisht edhe institucionet e Kosové.

STATUTET PARTIAKE

Statutet e partive politike né Kosove, me kalimin e
kohés kané pésuar ndryshime dhe plotésime té
ndryshme, duke i rregulluar késhtu edhe procedurat e
zgjedhjeve té brendshme, nga niveli i mé i ulet i
néndegéve e degéve, deri te niveli gendror i organeve

drejtuese dhe kryetarit té partisé.

Korrik 2015
FAQE 4

PARTIA DEMOKRATIKE E KOSOVES

Bazuar né statutin e Partisé Demokratike té Kosovés,

organet gendrore té€ saj jané: Konventa e
Pérgjithshme, Kryetari, Késhilli Drejtues, Kryesia dhe
Asambleja Kombétare. Konventa e Pérgjithshme éshté
organi mé i larté i partisé dhe pérbéhet prej delegatéve
te zgjedhur pérpjesétimisht me numrin e votave té
fituara né zgjedhjet e fundi. Né Konventé marrin pjesé
anétarét e kryesisé sé& PDK-s&, anétarét e Késhillit
Drejtues té PDK-s&, ministrat nga radhét e PDK-sé,
Deputetét e Kuvendit té Republikés sé Kosovés nga
radhét e PDK-sé, kryesia e Rinise Demokratike né nivel
gendror, kryesia e Gruas Demokratike né nivel gendror.
Ndérsa numri i delegatéve pér Konventén e
Pérgjithshme caktohet me rregullore té veganté, duke
mos e specifikuar ne statut se nga kush dhe si caktohet

kjo rregullore.

Késhilli Drejtues i PDK-sé ka 155 anétaré plus 10
anétaré nga mérgata, gé zgjedhén né sesionin zgjedhor
té Konventés sé& Pérgjithshme me votim té fshehté.
Propozimin pér anétaré té Késhillit mund ta béjé secili
delegat né Konventé. Por, paragrafi vijues i nenit 39 té
statutit specifikon se kryetari, pas konsultimit me
Kryesing, propozon gjysmén e kandidatéve pér t'u
zgjedhur né Késhillin Drejtues. Neni 24 i Statutit te
PDK-sé flet pér procedurén zgjedhor né degé. Sipas sé
cilés kuvendi i degés pérbéhet nga anétarét e secilés
néndegé té cilét delegohen nga néndega pérkatése.
Numri i anétaréve té deleguar pércaktohet me akt té

veganté té kryesisé sé degés.

Mbetet mjaft e paqgarté procedura e pérzgjedhjes sé
delegatéve, numri dhe mandati i tyre, qofte né degé
apo edhe né Konventén e Pérgjithshme, sikurse edhe

vet procesi i pérgjithshém zgjedhor.

LIDHJA DEMOKRATIKE E KOSOVES

Né anén tjetér, statuti i plotésuar i Lidhjes Demokratike
té Kosovés, i cili hyri né fugi né mars 2012, thekson
kéto si organet drejtuese té partisé: Kuvendi, Késhilli i
Pérgjithshém, Kryetari dhe Kryesia e LDK-sé. Kuvendi i
LDK-sé, si organi me i larte, pérbéhet nga 355 delegaté
té zgjedhur né kuvendet e degéve. Neni 18, pika 2 e

statutit, pérshkruan se: "Pér numrin e delegatéve sipas



degéve dhe kriteret e zgjedhjes sé tyre vendos Késhilli i
Pérgjithshém, pérkatésisht Kryesia e LDK-s&, né bazé

té autorizimit té Késhillit té& Pérgjithshém.”

Kuvendi zgjedh 98 anétaré té Késhillit té Pérgjithshém,
si dhe Kryetarin e partisé, i cili behet me kété anétar i
99 dhe njékohésisht kryetar i Kuvendit, i Késhillit té
Pérgjithshém dhe i Kryesisé sé LDK-sé. Kuvendi
Zgjedhor i Degés i paraprin Kuvendit Zgjedhor té LDK-
sé, ku zgjedhén 101 delegaté, té zgjedhur né kuvendet
e néndegéve. Kryetari i partisé zgjidhet né Kuvendin
zgjedhor, me votim té fshehté dhe me mé shumé
kandidaté, kurse neni 25.1 pércakton se kandidatura
pér kryetar béhet né Kuvend dhe miratohet nga 50 pér

gind plus 1 té delegatéve té pranishém.

Késhilli i Pérgjithshém i LDK-sé ka miratuar rregulloret
e punés pér kuvendet zgjedhore té€ néndegés dhe
degés, té cilat pércaktojné proceduarat e zgjedhjeve né
kéto nivele. Neni 2 i Rregullores sé punés pér kuvendin
zgjedhore té néndegés saktéson se lista e anétarésisé
sé néndegés éshté njékohésisht listé zgjedhore dhe se
té drejtén pér te zgjedhur dhe pér te u zgjedhur e ka
secili anétar. Ndérsa neni 16 thekson se radhitja e
kandidatéve né listén zgjedhore pér secilin nga organet
e Néndegés dhe pér delegaté pér Kuvend té Degés
béhet sipas alfabetit. Neni pasues sqaron pérmbajtjen e
fletévotimeve, kurse neni 19 flet pér procedurén e
numérimit té votimit dhe shpalljen e rezultateve. Edhe
rregullorja pér zgjedhjet e kuvendit té degés, ndjek
kryesisht po kéto rregulla té zgjedhjes. Kuvendi
zgjedhor pérbéhet nga 101 delegaté té zgjedhur né
kuvendet e néndegéve dhe neni 14 qartéson se radhitja
e kandidatéve né listén zgjedhore pér secilin nga
organet e degés dhe pér delegaté pér Kuvend LDK-sé
béhet sipas alfabetit, kurse numri i delegatéve pér

secilén degé pércaktohet nga Kryesia e LDK-sé.

Kéto rregullore edhe pse né masé té madhe sgarojné
aspektin formal té organizimit dhe mbarévajtjes té
zgjedhjeve, nuk ofrojné informata rreth autonomisé sé
néndegéve, degéve nga ndikimi gendror dhe se ku
mund té adresohen parregullsité eventuale gjate

zgjedhjeve.

LEVIZIA VETEVENDOSIJE

Statuti i VV-sé éshté mé kompleksi dhe mé i gjati nga
katér statutet e analizuara kétu. Lévizja Vetévendosje
éshté e organizuara né tri nivele: Késhillin e Pikés,
Késhillin e Qendrés dhe Késhillin e Pérgjithshém. VV
éshté e organizuar dhe funksionon sipas parimeve té
demokracisé sé drejtpérdrejt. Neni 28 i Statutit
rregullon demokraciné e drejtpérdrejt. Sipas kétij neni
anétarét e VV votojné né ményré té drejtpérdrejt
zgjedhjen e Kryetarit té VV, Kryetarin e Qendrés dhe
anétarét e saj, koalicionet parazgjedhore dhe
koalicionet qeveritare, programin politik t& VV etj.
Vendimet né VV, sipas nenit 6, merren me konsensus,
dhe né rast té mungesés sé tij, atéheré vendimet
merren me vullnetin e shumicés, megjithése askund né
statutin e Lévizjes Vetévendosje nuk pérmendet
instituti i votés sé& fshehté. Numri i delegaté té
propozohen né Késhillin e Pikés pérllogaritet me numrin
e anétaréve brenda ¢do piké. Neni 39.3 e rregullon
formulén e numrit té delegatéve: 1 delegaté = 7 deri
né 15 anétaré; 2 delegaté = 16 deri né 30 anétar, 3
delegaté = 31 deri né 60 anétar; 4 delegaté = mé

shume se 61 anétaré.

Niveli i dyté i organizimit éshté Qendra e VV, E pérbéré
nga Késhilli, Kryesia, Sekretariati, Nénkomitet dhe
Komisioni Disiplinor. Sipas nenit 46, Késhilli i Qendrés
éshté organi mé i larté vendimmarrés né nivelin e dyté
té VV. Delegatét pér Késhillin e Qendrés zgjidhen sipas
metodés: 1 delegaté = 21 deri né 150 anétar; 2
delegaté = 151 deri né 300 anétar; 3 delegaté = 301
deri né 600 anétar; 4 delegaté = 601 deri né 900

anétaré dhe 5 delegaté = 901 deri né 1200 anétaré.

Niveli i treté i organizmit éshté Késhilli i Pérgjithshém i
VV, i cili éshté organi mé i larté vendimmarrés.
Pérgjegjésité e Késhillit jané té rregulluara me nenin
62, sipas té cilit, ky Késhill plotéson, ndryshon dhe
miraton Statutin dhe dokumentet e tjera me 2/3 e
votave té té gjithé anétaréve té kétij Késhilli.
Pérgjegjésité e tjera kané té béjné me zgjedhjen e
Kryesuesit dhe zv. Kryesuesit té Késhillit, krijimin e
komisioneve ad hoc, zgjedhje e anétaréve té Kryesisé
sé VV, miraton buxhetin e VV, mbikéqyré punén e
grupit parlamentar té VV, miraton listén finale pér
zgjedhje té kandidatéve té VV etj. Mbledhjet e Késhillit



mbahen njé heré né c¢do tre muaj. Késhilli i
Pérgjithshém i nivelit té treté té VV-sé, pérbéhet nga
delegatét e gendrave té VV, kryetarét e gendrave té
VV, deputetét e VV, kryetarét e komunave @gé i
pérkasin VV, kryesia e VV, dhe anétarét e nderit. Neni
68 i Statutit precizon se Kryesia e VV éshté organi mé
larté vendimmarrés midis dy mbledhjeve té Késhillit té
Pérgjithshém, dhe né Kryesiné e VV nuk mund té jené
anétar té saj kryetarét e komunave, késhilltarét
komunal, deputetét, dhe anétarét e Kabinetit Qeveritar.

Kryetari i VV-sé, sipas nenit 72, konsiderohet
pérfagésuesi mé i larté politiké i VV-sé dhe drejton
edhe Kryesiné e VV-sé. Anétarét e Kryesisé sé VV-sé
jané: Kryetari dhe dy nénkryetarét e VV-sé, Kryesuesi i
Késhillit té Pérgjithshém, Sekretari Organizativé,
Kryetari i Grupit Parlamentar, Koordinatori i
Komiteteve, dhe 7 anétar té propozuar nga Késhilli i
Pérgjithshém. Statuti i VV rregullon se nése kryetari i
VV zgjidhjet kryeministér i vendit, ai/ajo duhet té jep

doréhegje nga pozita e Kryetarit té VV.

ALEANCA PER ARDHMERINE E KOSOVES

Aleanca pér Ardhmériné e Kosovés éshté e organizuar
né nivel t& néndegéve dhe degéve. Sipas nenit 4 té
Statutit té AAK-sé&, organet e AAK-sé jané Kuvendet,
Késhillat Drejtuese, Kryesité e Zgjeruara, Kryesité,
Grupi Parlamentar i AAK-sé&, Aleanca e Gruas sé
Kosovés, Aleanca e té Rinjve té Kosovés dhe Komisioni
Statutar. Kuvendi Qendror i AAK-sé éshté organi mé i
larté vendimmarrés, i cili miraton, ndryshon dhe
plotéson statutin dhe programin politik té AAK-s.
Kompetencat tjera té Kuvendit éshté zgjedhja dhe
shkarkimi i Kryetarit t&€ AAK-sé. Kuvendi i Rregullt
Zgjedhor, sipas nenit 14, mbahet njé heré né heré né
cdo tre vjet. Delegimi né Kuvendin Qendror nga degét
dhe néndegét béhet né bazé té dy kritereve: ¢do degé
delegon 2 delegaté né Kuvendin e AAK-s&, dhe kriteri i
dyté, degét e vendosura né njé territor me mé shumé
se 100.00 banoré i delegojné tre delegaté. Aleanca e
Gruas sé Kosové delegon 20 delegat né Kuvend dhe
Aleanca e té Rinjve delegon 20 delegaté. Né Kuvendin
Qendror té AAK-sé marrin pjesé deputetét e AAK-sg,
ministrat dhe zv/ministrat e késaj partie, anétarét e
kryesisé aktuale, si dhe 9 eksperté anétaré té Késhillit

Kombétar. Sipas nenit 17 té Statutit t& AAK-sé&, organi

mé i larté mes dy Kuvendeve Zgjedhore, éshté Késhilli
Drejtues. Késhilli Drejtues i AAK-sé& &shté mé
gjithépérfshirés né krahasim me 3 partité e analizuara
né kété punim, dhe pérbéhet nga: Kryetari i AAK-sé,
Nénkryetarét, Sekretari i Pérgjithshém, 60 anétaré té
zgjedhur nga Kuvendi, 5 pérfagésues nga Aleanca e
Gruas, dhe 5 pérfagésues nga Aleanca e té Rinjve.
Késhilli Drejtues i AAK-sé ka 14 kompetenca, nga
aprovimi i programit dhe draft-statutit té AAK-sé,
zgjedhja e nénkryetaréve, sekretarit dhe anétaréve té
tjeré té kryesisé sé AAK-sé&, e deri te shqyrtimi i
koalicioneve potencaile mes AAK-sé dhe partive té tjera
dhe aprovimi i listave zgjedhore. Njé organ tjetér i
AAK-sé&, gé nuk i paraparé né Statutet e partive té
tjera, éshté Kryesia e Zgjeruar, njé organ ky
konsultativé gjithépérfshirés, i rregulluar me nenin 19
té Statutit, i cili pérfagéson dhe mbron interesat e
degéve dhe néndegéve.

Neni 23 i Statutit e rregullon funksionin dhe
pérgjegjésité e Kryetarit té& AAK-sé. Sipas kétij neni,
mes tjerash, kryetari propozon pérbérjen e Kryesisé sé
AAK-sé, e cila aprovohet nga Késhilli Drejtues, udhéheq
dhe pérfagéson partité, zbaton programin dhe statutin,
dhe i raporton Kuvendit dhe Késhillit Drejtues. Pos
nénkryetarit, né statut precizohet se AAK-ja ka edhe
nénkryetarét, gé ndihmojné kryetarin né fushat e tyre
té pérgjegjésisé, dhe sekretarin i cili zbaton vendimet e

Kryesisé sé AAK-sé.

ANALIZA E ZGIJEDHIJEVE

Zgjedhjet e brendshme partiake mé shumé shihen si
proceduré pér té (ri)zgjedhur kreun e partisé sesa si
zgjedhje pér té gjitha strukturat e brendshme partiake.
Interesimi i medieve apo i shogérisé pérgjithésisht pér
kéto zgjedhje é&shté mjaft i zbehté, pérkundér
réndésisé gé kané kéto zgjedhje pér skenén politike
dhe sé kéndejmi pér té ardhmen dhe demokraciné e

vendit.

Zgjedhjet e fundit brenda PDK-sé jané mbajtur nga
néntori 2012 deri me 26 janar 2013. Kjo ishte
Konventén e gjashte zgjedhore me radhé ku, pa asnjé
kundér-kandidat dhe me aklamacion, Hashim Thagi u
rizgjodh kryetar i partisé. Kurse zgjedhjet e fundit
brenda LDK-sé jané mbajtur gjaté muajve prill dhe maj



2015 duke pérfunduar mé Kuvendin e teté zgjedhor.
Kryetari Isa Mustafa fillimisht u sfidua nga kundér-
kandidatja Vjosa Osmani e cila shpalli kandidaturén,
por gé iu desht miratimi nga mé shumé se 50% té
delegatév té pranishém, té cilén gjé ajo nuk e arriti.
Késhtu pa kundérkandidat, me votim té hapur dhe me
vetém dy vota kundér, Isa Mustafa u rizgjodh kryetar.
Jané hetuar edhe shkelje tjera statutore gjaté kétij
procesi zgjedhor, si zgjedhja me aklamacion té
kryetareve né disa degé né Pejé, Gjilan dhe degés sé
katért né Prishtiné. Gjaté vitit 2015 edhe Lévizjes
Vetévendosje organizoi zgjedhjet e saj té brendshme.
Kandidati i vetém pér kryetar té VV, Visar Ymeri, u
zgjodh kryetar me mbi 97% té totalit té votave. Edhe
pse votimi ishte sipas parimit njé anétar njé voté, gara
zgjedhore pa asnjé kundérkandidat e zbehu keté
proces demokratik. Aktualisht zgjedhjet e brendshme
partiake jané duke u zhvilluar edhe né AAK.

Si pjesé té késaj analize jané intervistuar Basri
Musmurati nga PDK, Armend Ibrahimi nga LDK, Ahmet
Isufi nga AAK, dhe Boiken Abazi nga VV.

Demokracia brendapartiake:

Basri Musmurati nga PDK pohon se né partiné e tij ka
demokraci té brendshme pasi qé procesi zgjedhor
zhvillohet né njé garé demokratike me shumé
kandidat” (Musmurati, 18.05.2015). Sipas Musmuratit,
secili kandidat prezanton projekt programin e vet me té
cilin kandidon pér strukturat pérkatése. Ndérsa,
theksohet se edhe pérfagésimi i gruas me 30% né
struktura té partisé éshté né pérputhje me ligjin mbi
zgjedhjet dhe demokraciné brendapartiake. Edhe né
LDK demokraciné e brendshme e ndérlidhin me
procesin zgjedhor i cili zhvillohet né 3 nivele té partisé
dhe @gé vlerésohet si i rregullt dhe demokratik
(Ibrahimi, 15.05.2015). Né VV demokraciné e
brendshme e kuptojné dhe zbatojné né kéto tre forma;
(1) demokraciné me pérfagésim, (2) demokraciné
pjesémarrése dhe (3) demokraciné e drejtpérdrejté. Mé
tej theksohet “votimi i fshehté, parimi njé aktivist - njé
voté, si dhe kufizimi i mandatit deri né tre vjet, dhe njé
pozicion drejtues nuk mund té mbahet nga i njéjti
aktivist mé shumé se dy mandate té njépasnjéshme”
(Abazi, 14.05.2015) qgé konsiderohen si baze e

miréfillté e demokracisé sé brendshme. Né anén tjetér,

né AAK pérgjigja ishte se demokracia brenda partiake
vuan nga pasojat e sé kaluarés dhe se varet nga
profilizimi i partive (Isufi, 22.05.2015).

Vendimmarrja:

Sipas Musmuratit, né PDK vendimmarrja rregullohet
me statutin e partisé, ku Konventa e cila pérbéhet nga
600 deri 800 delegat éshté organi mé i larté. Né parti
vendimet merren me konsensus, ndérsa “vendimet
pérfundimtare jané te kryetarit sepse ai i miraton dhe i
nénshkruan” (Musmurati, 18.05.2015). Gjithashtu né
LDK, sikurse edhe né VV dhe né AAK, thirren né

rregullimin statutor té procesit té vendimmarrijes.

Zgjedhja e kandidatéve:

Zyrtarét e PDK-sé sgaruan se procesi fillon nga aktivi
pastaj né néndege dhe degé pér té pérfunduar né
Konventén Zgjedhore té Partisé. Né PDK jané 777
néndegé dhe 553 aktive. Né LDK sikurse edhe né VvV
kété proceduré e kané té rregulluar me rregullore té
veganta pér zgjedhjet né néndegé dhe degé. Sipas té
dhénave nga intervista, LDK ka 1200 néndegé, kurse
VV ka 400 pika. Pér AAK nuk kemi marré pérgjigje né
keté géshtje.

Shqyrtimi i ankesave:

Edhe né keté pyetje pothuajse té gjitha partité pohojné
se ekzistojné komisionet pér shqgyrtimin e ankesave
dhe mohojné se kandidatet e zgjedhur mund té
refuzohen nga lideri ose kryesia e partisé. Né lidhje me
pyetjen se sa kryetar degésh té partisé suaj jané
ndérruar nga te gjitha degét e partisé, té intervistuarit
toné theksuan se né zgjedhjet e fundit né PDK jané
ndérruar 11 nga 38 kryetar degésh, né LDK 13 kryetar
degésh ose rreth 35% nga té gjitha degét, né VvV
pohojné se dy té tretat (2/3) e té gjithé Kryetaréve té
Qendrave (Degéve) jané ndérruar. Ndérsa AAK éshté
ende né procesin zgjedhor por deri mé tani nga 3

kryetar degésh té tanishém jané ndérruar 2.

Lista e anétarésisé:

Sipas PDK-sé lista e fundit e antarésise ka gené& mbi

njégindmijé, por nuk jep té dhéna sé a ekziston njé



bazé e té dhénave té anétaréve dhe nga kush e si
menaxhohet ajo. Njéjté edhe né LDK dhe AAK nuk
duken se kané njé liste té miréfillté té anétarésisé pasi
gé nuk japin pérgjigje konkrete né keté pyetje. Sipas
VV ata kané bazén e té dhénave e cila pérditésohet dhe

se aktualisht i 19700 anétar té regjistruar.

Transparenca:

Sipas Musmuratit, ¢gdo anétar i partisé ka té drejté te
gaset né dokumente té partis€, kurse zyrtarét e VV
theksojné se aktivistét e VV kané qasje né cdo
dokument, pérfshiré kétu procesverbalet. Ajo gé vlen té
shénohet kétu éshté e vetmja VV i ka té publikuar né
uebfagen e saj raportet e saj financiare. Kurse zyrtarét
e intervistuar té LDK-sé dhe AAK-sé&, po ashtu,
theksojné se partité e tyre jané transparente, dhe se
mbledhjet e tyre jané publike edhe pér mediat.
Megjithaté, nga njé kérkim bazik, mund té vérejmé se

AAK nuk ka aktualisht fare uebfage.

Zgjedhja e kryetarit:

Rreth zgjedhjes se kryetaréve té partive té tyre, té
intervistuarit kané deklaruar me sa vijon. Kryetari i
PDK-sé zgjidhet nga Konventa Zgjedhore. Mandati
kufizohet pér 4 vite. Kryetari i LDK zgjidhét nga
Kuvendi Zgjedhore me 50% + 1 vota te delegatéve te
pranishém. Mandati 4 vjegar. Né VV pér té kandiduar si
Kryetar té Lévizjes, kandidaté duhet té grumbullojné
nénshkrimet nga 1/5 e anétaréve té Késhillit té
Pérgjithshém, ose 1/5 e té gjithé bazés sé aktivistéve.
Votimi pér kandidatét béhet sipas parimit njé anétar -
njé voté nga e gjithé baza e aktivistéve. Mandati i
kryetarit té Lévizjes VETEVENDOSJE!, si dhe kryetaréve
té Qendrave dhe Pikave éshté 3 vjecar, me kufizim deri
né dy mandate té njépasnjéshme. I njéjti kufizim né
vitet dhe numrin e mandatave éshté edhe pér Kryetarét
e Qendrave. Né AAK, kryetari zgjidhet me “me votim te
fshehét, por edhe me aklamacion”. Mandati éshté 4
vjecar. Megjithaté, rreth fugisé sé kryetarit té partive
té tyre, ata kané komentuar me sa vijon; sipas
Musmurati, vendimet né PDK diskutohen bashkérisht
né kryesit té partisé dhe aty merret njé géndrim
konsensual. Sipas tij, vendimet i marrin strukturat e
PDK-sé. Sipas Ibrahimit, edhe né LDK ka njé qasje

konsensuale dhe se kryesia e LDK-sé i konsulton degét

e veta né procesin e arritjes sé konsensuesit. Sipas
Abazit, né VV, ka pasur ploté raste kur propozimet e
Kryetarit jané mbivotuar nga Kryesia apo Késhilli i

Pérgjithshém

KONKLUZIONE

Konsolidimi demokratik brendapartiak mbetet sfidé e
partive politike né Kosové (Beha/Baligi, 2014).
Pérkundér  rregullave formale  (statuteve dhe
rregulloreve pér zgjedhjet e brendshme) ku procesi
zgjedhor éshté mijaft i decentralizuar dhe autonom,
ndikimi gé ushtrohet nga gendra bén qé rezultati té
jeté né pérputhje mé kérkesat dhe pritjet e liderit dhe
lidershipit té partisé. Ky fenomen i mungesés sé
demokracisé brendapartiake ku “pushteti éshté i
centralizuar dhe udhéhegésit e fugishém udhéheqin né
ményré autokratike me pjesémarrje té vogél nga
anétarét” éshté lehtésisht i identifikueshém lehtésisht
edhe né rajon. (Karasimeonov, 2005:6 cit. Daskalovski,
2012:39).

Pjesémarrja e ulét né zgjedhje, respektivisht abstenimi
gjithnjé mé i larté i votuesve, flet garté edhe pér
mosbesimin gé qytetaret shfaqin ndaj partive politike
dhe drejtuesve té tyre. Fakti se kandidatét, qofté pér
zgjedhje lokale apo nacionale, jané kryesisht té
preferuarit dhe mé besnikét e kryetaréve, sikurse edhe
fakti se pérkundér rezultateve né zgjedhje, kryetari i
partisé apo edhe kryetarét e strukturave tjera
vazhdojné t'i  ushtrojné mandatet pa bartur
llogaridhénie politike né formé té doréhegjes, déshmon

pér tendenca autokratike brenda partive.



REKOMANDIME PER PARTITE POLITIKE

Rekomandim i pérgjithshém:

Partité politike dhe iniciativat qytetare duhet té
demokratizohen né ményré qé té arrijné t'i
pérmbushin pritjet e gytetaréve. Shpérndarja
e pushtetit brendapartiak mes anétaréve dhe
degéve gendrore té partive politike dhe
shpérndarja e pushtetit mes vet organeve
gendrore partiake duhet té bazohet né
gjithpérfshirshméri té€ anétaréve né proceset
vendimmarrése brendapartiake dhe autonomi
té pikave, néndegéve, dhe degéve té tyre né

terren.

Pér té pérmbushur kété objektivé, partité
politike dhe iniciativa qytetare duhet t’
ndryshojné dokumentet themeltare té tyre,
pérfshiré statutin dhe programin. Tolerimi i
mendimit tjetér, respektimi i diversitetetit té
zgjidhjeve té ofruara nga pérkrahésit,anétarét
dhe zyrtarét gé kané posté parti politike e

forcon debatin demokratik brendapartiak.

Rekomandime té veganta:

Garantojné transparencé té ploté financiare
duke i publikuar raportet financiare vjetore né
uebfaget e tyre.

Votimi né te gjitha nivelet té jeté i fshehté dhe
sipas vullnetit té liré.

Pezullojné statusin e anétareve té partive té
tyre gé jané nén hetime pér korrupsion, krim
té organizuar dhe vepra té tjera penale.
Vendosin mekanizma adekuaté pér zgjidhjen e
konflikteve brendapartiake dhe té nxjerrin
akte té veganta pérmes sé ciléve rregullohet
fushéveprimtaria e kétyre mekanizmave.

Gara zgjedhore té mos shérbej pér eliminime
apo margjinalizim té grupeve dhe kandidateve
rivalizuese pas zgjedhjeve.

Mandati, fushéveprimtaria dhe parimet mbi
cilat funksionojné Komisionet Disiplinore
brendapartiake duhet té jené transparente,

dhe vendimet nuk duhet té jené arbitrare.

e Vendosin dhe fugizojné mekanizma pér
pérfshirjen e anétareve né vendimmarrjen
brendapartiake.

e Rrisin autonominé vendimmarrése té njésive
té tyre partiake, respektivitisht té pikave,
seksioneve, degéve apo néndegéve.

e Sigurojné kanale informimi pér anétarésiné e
tyre dhe qytetarét e Kosovés pér vendimet e
marra brenda partive té tyre politike.

e Decentralizojné pérpilimet e listave zgjedhore
dhe té pérmbahen nga ndérhyrjet né kéto lista

né nivel té komunave.

Piképamjet e paraqitura né kété punim jané
piképamje personale té autorit dhe ato nuk
paragesin patjetér qéndrimet e Fondacionit
Konrad Adenauer.

Punimi origjinal éshté shkruar né gjuhén shqipe.

Kontakti:

Fondacioni Konrad Adenauer Konrad-Adenauer
Zyra né Kosové

Bulevardi Néna Terezé 30-3/6
KO-10000/Pristina

Tel. +381 (0) 38 229 874

Prishtina@kas.de

www.kas.de/kosovo

